
Seduta ta' I-24 ta' Mejju, 2011

Citazzjoni Numru. 3147/1996/1

Joseph, Carmelo, Saviour, Maria Ikoll ATTARD u Carmen
u John konjugi Fromosa; u b’degriet tad-9 ta’ Frar, 2001, I-
atti tal-kawza ghaddew mill-persuna tal-attrici Maria
Attard, li mietet waqt is-smigh tal-kawza, ghall-persuna ta’
[-atturi Joseph Attard u Carmela Formosa; u b’degriet tal-
20 ta’ Jannar, 2004, I-gudizzju ghadda fil-persuna ta’
Stephen u Joanne mart Mario Abela, ahwa Attard, ulied I-
attur Saviour Attard, li miet waqt li I-kawza kienet gieghda
tinstema’

VS

Ray AVALLONE

[I-Qorti:

Rat I-Att tac-Citazzjoni mressaq fl-4 ta” Novembru, 1996, i
bih u ghar-ragunijiet hemm imsemmija, l-atturi talbu li din
I-Qorti (i) ssib li I-imharrek dahal illegalment f'art fl-Iklin [i
hija hwejjighom billi waqqa’ hajt li kien jifred il-gid taghhom
minn tieghu u tella’ iehor li bih ghalaq il-bi¢¢a ghalga i
hadilhom u ghaqqadha mal-gid tieghu; (ii) tordna lill-
imharrek sabiex, fiz-zmien gasir u perentorju li joghgobha
tiffissalu, jwaqqga’ I-imsemmi hajt u jerga’ jtellghu fejn kien
iI-hajt ta’ qabel u b’hekk iroddilhom lura hwejjighom; u (iii)
tawtorizza lilhom biex, f'kaz li I-imharrek jonqos li jaghmel
ix-xoghol ordnat fiz-zmien moghti lilu, jaghmlu huma x-
xoghol mehtieg bi spejjez ghall-imharrek. Talbu wkoll |-
ispejjez;

Rat in-Nota tal-E¢cezzjonijiet imressqa mill-imharrek fis-
26 ta’ Gunju, 1997, li biha laga’ ghall-azzjoni attri¢i billi,
b’mod preliminari, qal li I-azzjoni ma tistax issir ghall-finijiet
tal-artikoli 1322(2) u (3) tal-Kodi¢i Civili ladarba huwa
mizzewwed. Fil-mertu, laga’ billi gal li kull fejn huwa u
martu ghamel xoghlijiet ta’ bini, dan sar fuq art mixtrija
minnhom regolarment. F’kull kaz, galu li jekk kemm-il
darba ghandu johrog li ttiehdet xi parti mill-art tal-atturi,
dan ma sarx b’hazen u minghajr I-oppozizzjoni tal-istess
atturi, u ghalhekk dik l-art saret taghhom b’jedd ta’
accessjoni;

Rat id-degriet taghha (diversament presjeduta) tad-9 ta’
Lulju, 1997, li bih hatret lill-Perit Arkitett Richard Aquilina
bhala perit tekniku biex ifittex u jirrelata dwar il-fatti tal-kaz
u jirredigi pjanta, liema degriet inbidel b’iehor tad-19 ta’
Ottubru, 1998° fuq talba maghmula b’rikors mill-istess
perit tekniku, billi hatret bhala perit tekniku minfloku lill-
Arkitett u Inginier Civili Frederick Doublet;

1 Pag. 10 tal-process
2 Pag. 16 tal-process

Rat ir-Rapport imressaqg mill-perit tekniku fit-28 ta’ Jannar,
20083, u minnu mahluf kif imiss wagqgt is-smigh tal-4 ta’
Marzu, 2008;

Rat in-Nota mressqga mill-imharrek fil-5 ta’ Marzu, 2008, i
biha talab il-hatra ta’ periti addizzjonali;

Rat id-degriet taghha tas-16 ta’ April, 2008°, li bih u fuq
talba tal-imharrek, tatu Zzmien biex iressaq lill-perit tekniku
b’xhud tieghu in eskussjoni, qabel ma tghaddi ghall-hatra
tal-periti addizzjonali;

Rat it-twegibiet imressqa b’Nota mill-perit tekniku eskuss
fit-3 ta’ Gunju, 2008° u minnu mahlufa waqt is-smigh tal-5
ta’ Gunju, 2008;

Rat in-Nota mressqa mill-imharrek fid-19 ta’ Gunju, 2008’,
li biha tenna r-rieda tieghu Ili |-Qorti tahtar periti
addizzjonali;

Rat id-degriet taghha tal-15 ta’ Ottubru, 2008, li bih hatret
lill-Avukat Phyllis Farrugia u lill-Arkitetti Joseph Ellul
Vincenti u Alan Saliba bhala periti addizzjonali;

Rat ir-Relazzjoni mressga mill-periti addizzjonali fl-1 ta’
Marzu, 2010°, minnhom mahlufa kif imiss wagqt is-smigh
tal-10 ta” Novembru, 2010;

Rat il-verbal tas-smigh tal-1 ta’ Dicembru, 2010, li matulu
|-gharef avukat difensur tal-atturi iddikjara li huma kienu
jogoghdu ghall-fehmiet murija fir-rapport tal-periti
addizzjonali;

Rat id-degriet taghha tal-1 ta’ Di¢embru, 2010, li bih u fuq
talba tal-gharef difensur tal-imharrek, tat zmien biex I-
imharrek iressaq is-sottomissjonijiet tieghu permezz ta’
Nota®;

% Pagg. 92 sa 129 tal-process
* Pag. 338 tal-process

® Pag. 339 tal-process

® Pagg. 342 — 8 tal-process

" Pag. 350 tal-process

8 Pagg. 371 sa 385 tal-process
° Pag. 387 tal-process

Rat li I-imharrek nagas li jressaq is-sottomissjonijiet tieghu
minkejja z-zmien lilu moghti;

Rat |-atti kollha tal-kawza;

Rat id-degriet taghha tat-23 ta’ Marzu, 2011, li bih halliet
il-kawza ghal-lum ghas-sentenza;

Ikkunsidrat:

lIli din hija azzjoni ta’ rivendika. L-atturi jghidu li I-imharrek
ha, minghajr ebda jedd, bic¢a minn ghalga taghhom i
tinsab f'Tal-lklin, billi nehha hajt li kien jifred dik I-ghalga
minn art fejn kienet mibnija d-dar tieghu, u tella’ hajt iehor
madwar |-art li hadilhom u ghaqqadha mal-gid tieghu.
Iridu Ii hu jwaqqa’ dak il-hajt u jerda’ jtellghu fejn kien I-
ewwel wiehed u b’hekk jaghtihom gidhom lura;

llli I-imharrek laga’ ghal din I-azzjoni billi gal li I-kawza ma
setghet issir kif saret billi huwa mizzewweg u messha
tharrket ukoll martu mieghu. Fil-mertu laga’ billi ¢ahad li
huwa jew martu bnew fi hwejjeg haddiehor u li, fkull kaz,
jekk tellghu xi bini f'gid tal-atturi, dan sar bl-gharfien u
minghajr oppozizzjoni taghhom, b’bona fidi, u ghalhekk
dak il-gid sar taghhom bis-sahha tal-jedd tal-accessjoni;

i mill-fatti_li_johordu mill-atti tal-kawza, jirrizulta li I-atturi
(originali) kienu hamest ahwa, lkoll ulied Francesco Attard
u Teresa mwielda Borg. Ommhom kellha ohtha ohra,
xebba, jisimha Victoria. |z-zewgd ahwa Borg kienu wlied
Salvatore u Carmela mwielda Gauc¢i u missierhom kellu
fidejh ghalga ta’ madwar tlitt itmien (3T)' fil-qasam
imsejjah “Ta’ Kieles” jew “Ta’ Simblija”, fl-inhawi tal-Iklin,
fil-limiti ta’ Aal Lija. Salvu Borg kien kiseb sehem ta’ nofs
mhux magsum minnha minghand |-ahwa Grech f'Jannar
tal-1927*. Hu miet intestat fl-1960, filwagqt li bintu, omm I-

101 j jgibu 3372.37 metri kwadri
" Dok “JAA”, fpagg. 212 — 5 tal-process

atturi, mietet testata’® fApril tal-1981'%, u ohtha Victoria
Borg mietet fi Frar tal-1994' u halliet lill-attrici Maria
Attard, xebba, b'werrieta universali taghha'>. F’Awissu
tal-1994'°, Maria Attard ghamlet id-dikjarazzjoni causa
mortis tal-gid li wirtet minghand zitha: sehemha mill-
ghalga msemmija ssemma fl-imsemmi att;

lli fAwissu tal-1969', omm l-atturi u ohtha Victoria
(fimkien ma’ wiehed Carmelo Tanti) kienu dahlu fatt ta’
konvenju ma’ Tumas Fenech u Consiglio D’Amato biex
jikkoncedulhom |-imsemmija art minnhom miruta
b’enfitewsi perpetwa, bil-patti u I|-kundizzjonijiet hemm
imfissra. ll-weghda ma sehhitx ghaliex ix-xerrejja naqsu li
jersqu ghall-kuntratt, izda omm [-atturi u ohtha kienu
rebhu I-jedd li jzommu |-kapparra b’sentenza moghtija
mill-Qorti tal-Appell tas-6 ta’ Dicembru, 1971%%;

lli b’kuntratt tat-3 ta’ Marzu, 1983° I-imharrek kiseb id-dar
tieghu bil-gnien maghha. Jghid li sa dak iz-zmien, ma
kienx ghadu maghruf sewwa mnejn kienet sejra tinzel triq
gdida li kellha tigi wara I-gnien tad-dar mixtrija minnu u li
dak li kieu bieghelu d-dar u |-gnien kien qallu i I-hajt ta’
wara |-gnien kien ittella’ fejn hu “temporanjament”
sakemm tkun stabilita sewwa I-linja ta’ dik it-trig®°;

lli £xi zmien matul 1-1994, |-imharrek ressaq talba mal-
Awtorita’ tal-Ippjanar, biex thallih jestendi |-gnien ta’ wara
d-dar tieghu u tawtorizzah jibni hajt divizorju gdid*. L-
Awtorita’ laqghet it-talba tal-imharrek fAwissu tal-1994%.
F’April tal-1995, waqt i I-attur Joseph Attard kien ma’ perit
imgabbad mill-familja Attard fl-inhawi, intebhu bil-hajt il-
gdid i jigi fug wara tad-dar tal-imharrek®. L-imharrek
lagaghhom billi qalilhom li dak li sar kellu |-permess i

2 Dok “JAH”, fpagg. 166 — 8 tal-process

¥ Dok “JAE”, fpag. 160 tal-process

“ Dok “JAF”, fpag. 161 tal-process

!5 Affidavit ta’ Maria Attard 20.10.2000, fpag. 44 tal-process
8 Dok “JAG”, fpagg. 162 — 5 tal-process

" Dok “JAD”, fpagg. 141 — 2 tal-process

'8 Pagg. 144 — 9 tal-process

¥ Dok “RA1”, fpagg. 231 — 7 tal-process

2 Affidavit tal-imharrek, fpag. 229 tal-process

% Dok “JFA’, fpag. 189 tal-process

2 Dok “JFB”, fpagg. 191 — 2 tal-process

2 Xhieda tal-A.l.C. Edgar Caruana Montalto 30.6.1999, fpag. 245 tal-process

jaghmlu. Attard kien oggezzjona fMejju tal-1995** mal-
Awtorita’ ghall-izvilupp li sar mill-imharrek minhabba i
sehaq li I-hajt li nbena kien jidhol fuq I-ghalqa taghhom;

i fit-2 ta’ April, 1996, l-atturi ressqu protest gudizzjarju
kontra l-imharrkin. Fl-4 ta’ Novembru, 1996, |-atturi fethu
din il-kawza;

lIli ghal dak li jirrigwarda I-konsiderazzjonijiet ta’ natura
legali li jirrigwardaw il-kaz li I-Qorti ghandha quddiemha
jrid jinghad li, minbarra |-aspett tar-rivendika li tohrog min-
natura tal-kawza mibdija mill-atturi, hemm ukoll I-aspett
tal-jedd ta’ accessjoni invokat mill-imharrek;

llli 1-Qorti jidhrilha li, gabel ma tistharreg [-imsemmija
aspetti, jkun ghaqli li tqis l|-e€¢ezzjoni preliminari.
Ghalkemm |-imharrek jghid li l-azzjoni m’hijiex
proponibbli kif imressqa, jidher li din fil-fatt tammonta
ghall-e¢¢ezzjoni li I-gudizzju m’huwiex shih. Ir-raguni
moghtija mill-imharrek hi ghaliex ladarba huwa
mizzewweg, messha tharrket mieghu martu wkoll. Kemm
hu hekk huwa jsemmi l-artikoli 1322(2) u 1322(3) tal-
Kodici Civili;

lIli huwa maghruf u accettat li I-atti ta’ amministrazzjoni
straordinarja bejn il-mizzewdin huma dawk i [-ligi
espressament u tassativament issemmi. Dawn |I-
ghemejjel kollha jitolou s-sehem flimkien tal-mizzewdin.
Ghalhekk, I-jedd li wiehed iharrek jew li jkun imharrek
dwar l-imsemmija atti jghodd biss ghal dawk I-ghemejjel u
mhux ghal ohrajn. Fejn il-ligi riedet taghzel, ghazlet. It-
tifsira u t-thaddim ta’ dawk id-dispozizzjonijiet specjali
ghandha tkun wahda restrittiva u, kif sewwa hafna qalet il-
perit legali fir-Relazzjoni addizzjonali®, “I-uzurpazzjoni u I-
okkupazzjoni ille¢ita ta’ hwejjeg haddiehor” (li hija I-bazi
tal-azzjoni tal-atturi) ma ssirx ghamil ta’ amministrazzjoni
straordinarja li titlob it-tahrik taz-zewg mizzewgin flimkien,
imqgar jekk dak |-ghamil ikun dwar gid li nkiseb minnhom fi
Zmien iz-zwieg taghhom?®;

Dok “JAB”, fpag. 172 tal-process
% § 36, fpag. 384 tal-process
% p.A. TM 3.6.2005 fil-kawza fl-ismijiet Carmela Galea vs Evelyn Jones et

llli ghal dawn ir-ragunijiet, il-Qorti m’hijiex sejra tilga’ I-
ecctezzjoni preliminari ghaliex ma tidherx li hija wahda
tajba fil-fatt u lanqas fil-ligi;

llli I-Qorti sejra issa tghaddi biex tqis il-mertu tat-talbiet
attrici. Dik tal-atturi hija l-azzjoni ta’ rivendika, u dan
huwa hekk mhux biss ghaliex iridu dikjarazzjoni li I-art
mertu tal-kaz hija taghhom, izda wkoll ghaliex dik I-art
tinsab fidejn I-imharrek u jriduha lura;

lIli fazzjoni bhal din, id-duttrina tghallem li sabiex isehhlu
jirbah lura dak il-beni minghand l-istess imharrek, is-sid
rivendikant m’ghandux ghalfejn jitlob tabilfors dikjarazzjoni
tan-nullita’ tal-att aljenatorju li bis-sahha tieghu I-beni jkun
gie fidejn l-imharrek®’. Bl-istess mod, tkun tiswa l-azzjoni
tar-rivendika jekk kemme-il darba I-attur rivendikant jitlob it-
thassir tal-att aljenatorju minghajr ma tkun saret talba
specifika biex jigi dikjarat li I-fond jappartieni lilu®;

i huwa moghti wkoll il-jedd |i tressaq I|-azzjoni ta’
rivendika lil dik il-persuna li tkun sid ma’ ohrajn tal-gid
rivendikat, ukoll jekk is-sehem taghha huwa wiehed mhux
magsum jew sahansitra mhux maghruf jew definit®®. U
persuna li ghandha gid flimkien ma’ haddiehor ma jidhirx li
tehtieg is-sehem jew il-kunsens tal-komproprjetarji I-ohrajn
biex tkun tista’ tiftah azzjoni ghar-rivendika®, u dan billi
m’hemmx rapport guridiku bejn min jokkupa fond minghajr
titolu u s-sidien |-ohrajn tal-istess fond®*;

i, kif inhu wkoll maghruf u accettat fid-duttrina, azzjoni ta’
din I-ghamla titfa’ piz gqawwi fug min jaghmilha ghaliex irid
iressaq l-agwa provi dwar il-jedd tieghu fuq il-beni |i jrid
jiehu lura fidejh. Din ir-regola waslet biex holqgot il-frazi
‘probatio diabolica” biex turi kemm huwa gholi I-grad
mehtieg ta’ prova li jrid iressaq attur fkawza ta’ din ix-
xorta: u dan ghaliex actore non probante reus absolvitur,

7 p.A. 1.2.1936, fil-kawza fl-ismijiet Scicluna vs Farrugia pro et noe (Kollezz. Vol:
XXI1X.ii.933) u r-riferenzi ghall-awturi u kazijiet ohrajn hemm imsemmija

% p A. 16.1.1956 fil-kawza fl-ismijiet Dagri et vs Micallef et (Kollez. Vol: XL.ii.688)

2 p A, 15.10.1959 fil-kawza fl-ismijiet Zammit vs Zammit et (Kollez. Vol: XLIILiii.778)

% p A. 17.6.1963 fil-kawza fl-ismijiet Schembri vs Vassallo (Kollez. Vol: XLVIL.ii.863)

¥ p.A. PS 28.3.2003 fil-kawza fl-ismijiet Vincent Agius pro et noe et vs Mario Borg et

filwagt li in pari causa melior est conditio possidentis®.
Ghalhekk, m’huwiex bizzejjed Ii l-attur jipprova Ii [-gid
rivendikat m’huwiex tal-imharrek®. Min-naha l-ohra, I-
imharrek m’ghandu ghalfejn jipprova xejn, sakemm ma
jgibx ’il quddiem huwa nnifsu I-e¢¢ezzjoni li t-titolu tal-gid
rivendikat jinsab vestit fih®**. Dan jinghad ghaliex jekk fl-
azzjoni rivendikatorja |-imharrek jiddefendi ruhu, mhux fuq
il-bazi tal-pussess, imma fuq dik ta’ titolu, allura f'dak il-
kaz il-Qorti jkollha tidhol fezami tat-titolu vantat mill-
imharrek u tqis is-siwi tieghu bl-istess gharbiel li tqis it-
titolu tal-attur rivendikant™. F’din il-kawza, l-imharrek
ghazel ukoll li jinvoka titolu favurih — fl-ewwel lok billi gal li
fejn tella’ I-hajt kien tieghu bis-sahha tal-kuntratt tal-1983;
b’mod sussidjarju u fit-tieni lok, billi gal li, wkoll kieku I-hajt
li tella” ma kienx fi hwejgu, l-art saret tieghu bid-dritt tal-
accessjoni;

llli, b’Zieda ma’ dan kollu, huwa mehtieg li I-attur, fkawza
bhal din, igib provi ta’ titolu li jkun originali u mhux
derivattiv. B’tal-ewwel, |-awturi u d-duttrina jifthmu dak it-
titolu li jitnissel favur persuna minghajr ma jkun mghoddi
lilu minn haddiehor, filwaqt li titolu derivattiv huwa dak fejn
il-jedd jghaddi minghand persuna ghal ghand ohra®. Dan
ifisser li jista’ jkun hemm kisba b’titolu originali wkoll fejn il-
haga, qabel, kienet ta’ haddiehor imma li tkun waslet
ghand is-sid attwali minghajr ma tkun inghaddiet lilu mis-
sid ta’ gabel: dan isehh, per ezempju, fejn wiehed jikseb
bil-pussess ghal zmien ta’ izjed minn tletin sena bla ma
gatt ikun gie mfixkel fdak il-pussess, jew fejn wiehed
izomm oggett mitlug minn haddiehor ghaz-zmien
mehtieg®’;

lIli, madankollu, u minhabba li f'xi kazijiet ikun impossibbli
li wiehed juri titolu originali, sa minn dejjem gie moghti lir-

% App. Civ. 25.6.1945, fil-kawza fl-ismijiet Cassar Desain vs Cassar Desain Viani et
gKoIIezz. Vol: XXXI1.i.272)

® App. Civ. 12.2.1936 fil-kawza fl-ismijiet Curmi et noe vs Depiro et (Kollezz. Vol:
XXIX.i.475)

% App. Civ.21.1.1946, fil-kawza fl-ismijiet Agius noe vs Genovese et (Kollezz. Vol:
XXXILi.735) u |- ohra P.A. 17.3.1961, fil-kawza fl-ismijiet Ellul et vs Ellul et (Kollezz. Vol.:
XLV.ii.586)

% App. Civ. 5.10.2001 fil-kawza fl-ismijiet Nancy Mangion et vs Albert Bezzina
Wettinger

% Ara. Andrea Torrente Manuale di Diritto Privato 9* Ediz. (1975), § 29 pp 71 et. seq.

% Ara, per ezempju, tifsira ¢ara ta’ dan kollu f Mag (Gh) AE 8.6.2010 fil-kawza fl-ismijiet
Avukat Dr. Carmelo Galea noe et vs Kummissarju tal-Artijiet et (appellata)

rivendikant id-dritt li jipprova titolu ahjar minn dak tal-parti
mharrka. Fi kliem iehor, meta I-kriterji rigoruzi tal-azzjoni
rivendikatorja ma jistghux jitwettqu ghar-rigward tal-piz tal-
prova tat-titolu, I-attur jinghata I-jedd li jipprova titolu ahjar
minn tal-parti mharrka®®. Din I-azzjoni hija maghrufa bhala
l-actio publiciana (in rem), li hija azzjoni rejali ta’ ghamla
petitorja fejn is-sahha tat-titolu huwa mkejjel inter partes u
mhux, bhal fil-kaz tal-azzjoni rivendikatorja vera u proprja,
erga omnes. Huwa rimedju li |-Qrati taghna tawh
gharfien, ukoll fil-qafas ta’ azzjoni ta’ rivendika ta’ §id minn
idejn haddiehor®®. B’'mod partikolari, dan it-tgabbil tat-titoli
tal-parti attrici u tal-parti mharrka jsir mehtieg meta I-parti
mharrka tiddefendi lilha nnifisha bl-e¢cezzjoni ta’ titolu i
jhabbatha mat-titolu tal-parti attrici, li, implicitament, titgies
li hija e¢éezzjoni li taghraf it-titolu tal-parti attrici*’;

i minn dak Ili johrog mill-kostatazzjonijiet fattwali
maghmula  mill-periti  teknici u fid-dawl tal-
konsiderazzjonijiet legali mistharrga, din il-Qorti tasal
ghall-fehma |i l-atturi sehhilhom juru b’sahhtu bizzejjed u
fil-grad li trid il-ligi, li huma ghandhom titolu tajjeb ghall-art
mertu tal-kaz. Min-naha |-ohra, fid-dawl ta’ dawn I-istess
cirkostanzi, I-Qorti tasal ghall-fehma li I-imharrek naqas li
juri li ghandu xi titolu tajjeb ghall-art rivendikata mill-atturi
fdin il-kawza;

[lli fl-ewwel lok, il-Qorti tapprezza |-metodologija u I-kjarifiki
li saru mill-ewwel perit tekniku dwar kif wettaq il-hatra
moghtija lilu mill-aspett purament tekniku*', ghaliex b’hekk
gharaf jevita li jidhol fezercizzju ta’ tifsir tal-ligi u
opinjonijiet legali. Fit-tieni lok, sehhlu jinterpreta I-fatti
dokumentati mal-bixriet tal-inhawi fejn tinsab I-art mertu
tal-kaz. B’'mod partikolari gies li I-bini tal-imharrek u I-art
tal-atturi tinsab fuq genb imtarrag ta’ gholja li kienet turi li
l-art tal-atturi kienet fuq livell oghla minn dik fejn inbniet id-
dar tal-imharrek u mifruda b’hajt tas-sejjieh li jilga’
(retention wall) u fl-istess waqt jifred art |-atturi minn dar I-

% App. Civ. 27.2.2003 fil-kawza fl-ismijiet Anna Cassar vs Carmela Stafrace et

% Ara, per ezempju, App. Civ. 12.12.2002 fil-kawza fl-ismijiet John Vella et vs Sherlock
Camilleri u P.A. TM 9.10.2003 fil-kawza fl-ismijiet Benmar Company Ltd. vs Charlton
Saliba ghal espozizzjoni ¢ara tal-aspetti ta’ dritt li jsawru din I-ghamla ta’ kawza

“® Ara, fdan is-sens App. Civ. 16.5.1962 fil-kawza fl-ismijiet Abela vs Zammit (Kollez.
Vol: XLVL.i.619)

18§ 9.1 u 9.2, fpag. 121 tal-process

imharrek. Fit-tielet lok, hareg li x-xoghol li sar li minnu
jilmintaw I-atturi ma kienx parti mix-xoghlijiet originali li
saru meta nbniet id-dar li xtara l-imharrek, izda ziedhom |-
imharrek madwar hdax-il sena wara li xtraha. Fir-raba’
lok, mill-kostatazzjonijiet u t-tqabbil li wettaq il-perit*,
sehhlu jasal biex ikejjel ukoll kemm ha art I-imharrek minn
idejn l-atturi: dan il-kejl jitla’ ghal erbgha u sittin punt
wiehed-tnejn  metri  kwadri  (64.12m?%)*. L-istess
kostatazzjonijiet teknici jsibu konferma wkoll fir-rapport tal-
periti addizzjonali**;

[lli mill-gabra ta’ provi mressqa johrog ukoll li t-titolu tal-
atturi ghall-art minnhom rivendikata ntwera kif mehtieg.
Bla ma toqghod ittenni kelma b’kelma |-bosta siltiet
rilevanti dwar kif wasal ghand I-atturi t-titolu ghall-
imsemmija art, tghid biss li jirrizulta kemm it-titolu ta’
trasferiment b’att pubbliku u wkoll il-pussess taz-zmien
tat-tletin sena li kapadi jnissel preskrizzjoni akkwizitiva®.
Min-naha I-ohra, l-imharrek nagas li juri t-titolu minnu
pretiz fuq l-art mertu tal-kawza;

llli dan ifisser ukoll li, ladarba ntwera li I-imharrek gieghed
fil-pussess tal-art rivendikata |-ewwel talba attrici
jisthoqq li tintlaga’ u I-Qorti ssib li I-imharrek qieghed
jokkupa dik I-art tal-kejl fug imsemmi li hija art tal-atturi;

llli I-imharrek laga’ b’difiza sussidjarja, jigifieri dik li, fil-kaz
li I-hajt tellghu tassew fuq art tal-atturi, dan kollu ghamlu
b’bona fidi u minghajr |-oppozizzjoni tal-atturi. B’hekk
jghid li l-art saret tieghu bis-sahha tal-artikolu 571 tal-
Kodici Civili. Dan igib lill-Qorti biex tistharreq is-siwi tal-
eccezzjoni li l-art saret tal-imharrek b’jedd ta’
accessjoni;

llli 1-ligi taghraf I-accessjoni bhala wiehed mill-modi kif
wiehed jista’ jikseb il-proprieta’ fug xi gid li jkun, sew
mobbli kemm immobbli*®. Fuq kollox, mhux bilfors i x-
xoghol li bih jinkiseb gid permezz tal-ac¢essjoni jsir mis-

28 11 fpagg. 124 — 8 tal-process

3§ 13, fpag. 129 tal-process

88 6 — 11 fpagg. 373 — 4 tal-process

> Ara §8 18 sa 24 tar-relazzjoni tal-peiriti addizzjonali, fpagg. 377 sa 380 tal-process
“ Art. 560(2) tal-Kap 16

sid tal-gid li jkun qieghed jinghagad mal-gid miksub,
ghaliex il-ligi taghti li dan isir ukoll minn terz pussessur,
ukoll jek ma jkunx pussessur izda biss detentur’’. Dan
kollu li hekk isehn jaghti lil sid il-gid titolu tajjeb ghall-finijiet
tal-ligi, u dan aktar u aktar jekk is-sid li minghandu
jittiehed il-gid bl-ac¢essjoni ma jaghmel xejn biex iwaqqgaf
jew iregga’ lura dak it-tehid;

llli I-ligi tgis li bniedem jista’ jiehu b’tieghu il-pussess ta’
haga korporali li tista’ tkun ta’ haddiehor*®, u li, sakemm il-
ligi ma tghidx mod iehor, jista’ wkoll isir sid dik il-haga®.
Min-naha l-ohra, dak |i wiehed hekk jokkupa kif fuq
inghad, jista’ jinghaqad ma’ gid li diga’ kien tieghu, imqgar
jekk dan isir bix-xoghol tal-bniedem®.  B’hekk I-
okkupazzjoni tista’ tinbidel ukoll fjedd ta’ ac¢essjoni;

i I-ligi thalli wkoll li jekk fit-tlugh ta’ bini tigi okkupata
b’bona fidi bicca mill-fond li jmiss ma’ dak il-bini, u I-gar
ikun jaf |i qieghed isir dak il-bini u ma jaghmilx
oppozizzjoni, l-art li tigi hekk okkupata u I-bini li jsir fugha
jistghu jigu ddikjarati ta’ proprjeta’ ta’ min bena, taht I-
obbligu Ii jhallas lil sid I-art il-valur tal-wi¢¢ li jkun okkupa,
u li jaghmel tajjeb ghal kull hsara li tkun saret™;

[l minn dawn id-dispozizzjonijiet tal-ligi johrog li biex I-
okkupazzjoni tindidel fjedd ta’ accessjoni, jenhtieg i
jintwerew erba’ ¢irkostanzi, u jigifieri (a) li I-okkupazzjoni
tkun ta’ haga immobbli li tmiss mal-gid ta’ min ikun
okkupaha; (b) li dik I-okkupazzjoni ssir fuq bi¢¢a biss minn
dak l-immobbli u mhux bit-tehid tal-haga kollha kemm hi°?;
(¢) li min ikun okkupa jaghmel dan b’bona fidi ghaliex
jahseb tassew li I-bini jkun gieghed jittella’ fi hwejgu stess
u mhux fi hwejjeg haddiehor; u (d) I-gar ikun jaf li gieghed
jittella’ dak il-bini u ma jaghmel |-ebda oppozizzjoni hu u
ghaddej ix-xoghol®®>. Minhabba li dawn i¢-¢irkostanzi
jikkostitwixxu eécezzjoni ghar-regola ewlenija migbura fl-

*7 Artt. 569 u 570 tal-Kap 16

8 Art. 561(1) tal-Kap 16

9 Art. 561(2) tal-Kap 16

%0 Art. 566 tal-Kap 16

° Art. 571 tal-Kap 16

2 p.A. RCP 31.10.2007 fil-kawza fl-ismijiet Mary Galea et vs Salvino sive Silvio
Buttigieg pro et noe (konfermata f'dan I-aspett mill-Qorti tal-Appell fis-26.3.2010)

%2 App.Civ. 16.9.1994 fil-kawza fl-ismijiet Galea vs Farrugia (Kollez. Vol: LXXVIILii.275)

artikolu 321 tal-Kodiéi Civili, I-applikazzjoni taghha
ghandha tinghata biss jekk kemme-il darba jikkonkorru ¢-
cirkostanzi kollha hawn fug imsemmija, u t-tifsira moghtija
ghalihom tkun wahda restrittiva. Huwa wkoll stabilit li,
minkejja li jkunu japplikaw ic-Cirkostanzi specjali mahsubin
fl-imsemmija dispozizzjonijiet, il-Qorti dejjem jibgaghlha d-
diskrezzjoni jekk tapplikahomx jew le ghall-kaz>*;

llli I-bona fidi hija element ewlieni biex jista’ jinghata r-
rimedju tal-gharfien tal-ac¢essjoni®®. F’dan il-kaz, b’bona
fidi wiehed jifhem li I-persuna li tkun gieghda ttella’ I-bini
temmen b’ragun li m’ghandha I-ebda hsieb Ii tiehu
b’taghha hwejjeg li huma ta’ haddiehor. Tali stat suggettiv
irid jintwera li jezisti mill-bidu sat-tmiem tal-bini*®.
Minhabba Ii I-ligi tipprezumi I-bona fidi f'dak li ghandu
xjagsam mal-pussess®’, min jallega |-mala fidi jrid
jipprova xilja bhal dik>®;

llli l-ewwel perit tekniku ma dahalx fuq il-kwestjoni
mgangla mill-ecéezzjoni taht ezami billi sab li I-imharrek
kien dahal fuq l-art tal-atturi u wagaf hemm. Minhabba li |-
Qorti kienet rat li, fkull kaz, I-imharrek kien laga’ bid-difiza
sussidjarja tal-okkupazzjoni bil-bona fidi u bil-jedd tal-
accessjoni, gieset li tahtar perit legali meta hatret it-terna
ta’ periti addizjonali, sewwasew biex jittiehed qies tas-siwi
tal-istess eccezzjoni;

llli dwar dan l-aspett il-perit legali osservat li I-e¢cezzjoni
tal-imharrek ma tistax tirnexxi ghal aktar minn raguni
wahda>®. Fl-ewwel lok, ix-xoghlijiet li wettaq I-imharrek u |i
bihom sehhet |-invazjoni tal-art tal-atturi ma sarux waqt li
kienet gieghda tinbena d-dar tieghu, izda bosta snin wara.
Kemm hu hekk, I-imharrek xtara d-dar tieghu bil-pertinenzi
kollha taghha fI-1983, filwaqt li x-xoghlijiet mertu tal-kawza
saru fxi zmien bejn 1-1994 u |-1995. Fit-tieni lok, meta |-
artikolu 571 jitkellem dwar “bini”, ma jidhirx li dan jghodd
fih it-titligh biss ta’ hajt li jagta’ art okkupata mill-bgija

* App. Civ. 1.7.2005 fil-kawza fl-ismijiet Paul Bellizzi vs Alfred Bartolo

* App. Civ. 10.11.2008 fil-kawza fl-ismijiet Alex Spiteri et vs Joseph Sciberras et noe

* P.A. PS 9.3.2005 fil-kawza fl-ismijiet Victor Mangion et vs Raphael Aquilina et
(konfermata mill-Qorti tal-Appell fit-30.4.2009)

" Art. 532 tal-Kap 16

% p.A. PS 27.1.2003 fil-kawza fl-ismijiet Anglu Montebello vs Gorg Mifsud

% §8 31 — 4 tar-Relazzjoni tal-Periti Addizzjonali, fpagg. 382 — 4 tal-process

taghha u jinkorporaha mal-art tal-okkupant. Fit-tielet lok,
m’huwiex minnu li I-imharrek mexa b’bona fidi, ghaliex ix-
xoghol li ghamel sar bi hsieb li jkabbar il-post li kien xtara
bla ma kellu I-icken hjiel (hlief il-kliem li huwa jghid li qallu
l-awtur tieghu) li l-art li kien ged jiehu kienet tassew
taghmel parti mill-gid li kien kiseb fI-1983. Huwa minnu li
I-ligi tipprezumi I-bona fidi, izda ¢-¢irkostanzi tal-kaz jaghtu
‘| wiehed xjahseb li l-atteggament tal-imharrek kien
wiehed deliberat u mibni fuq il-hsieb li I-art li kien se’ jiehu
kienet sfat abbandunata mis-sidien taghha. F’kull kaz,
ukoll kieku kien hemm il-bona fidi, ladarba mhux I-
elementi kollha mahsuba fl-artikolu 571 jikkonkorru, I-
imharrek ma jistax jingeda mill-benefi¢cju moghti b'dak |-
artikolu;

lIli ghal dawn ir-ragunijiet il-Qorti ssib li t-tielet e¢cezzjoni
tal-imharrek m’hijiex tajba u mhix sejra tilgaghha;

llli minhabba fhekk, it-tieni u t-tielet talbiet attrici
jisthogqilhom jintlagghu u I-Qorti hekk sejra taghmel;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

Tilqa’ I-ewwel talba attrici, u ssib li I-imharrek okkupa bla
ebda jedd fil-ligi art tal-atturi tal-kejl ta’ 64.12 metri kwadri
mill-art maghrufa bhala “Ta’ Kieles”, f'Tal-Iklin, limiti ta’ Hal
Lija;

Tilgqa’ t-tieni talba attrici u tordna lill-imharrek biex johrog
mill-imsemmija art fi zmien tletin (30) jum mil-lum billi
jwaqga’ I-hajt u I-benefikati li huwa ghamel fuq l-istess art
u jerga’ jibni I-hajt fejn kien jinsab gabel ma huwa wettaq
ix-xoghlijiet mertu tal-kawza;

Tilga’ t-tielet talba attrici u tawtorizza lill-atturi sabiex,
fkaz li I-imharrek jonqos li jhares dak lilu ordnat bis-sahha
ta’ din is-sentenza, jaghmlu huma u bi spejjez ghall-istess
imharrek u taht is-supervizjoni tal-Perit Arkitett Alan
Saliba, x-xoghlijiet mehtiega biex jitregga’ kollox ghall-istat
li kien gabel u biex Il-art mehuda bla jedd mill-imharrek
tintradd lura lill-atturi;

Tichad l-eccezzjonijiet kollha tal-imharrek, billi m’humiex
misthoqqa fil-fatt u fid-dritt; u

Tikkundanna lill-imharrek ihallas l-ispejjez tal-kawza.

< Sentenza Finali >

